
REVIDERING AV RETNINGSLINJER FOR TILSKOT TIL BYGDEUTVIKLING 

Vedlegg:
REVIDERING AV RETNINGSLINJER  - TILSKOT TIL BYGDEUTVIKLING
Ny tilskotsordning - Retningslinjer for tilskot til bygdeutvikling
_ 21_02383-1 Vedtekter Bygdeutviklingsfond 374294_3_1

Kommunedirektøren sitt framlegg til vedtak:

Alternativ 1: Retningslinjer for tilskot til bygdeutvikling vert vidareført. 

Alternativ 2: Det vert gjort følgjande endringar i retningslinjer for tilskot til bygdeutvikling: 

Bygdeutviklingsutvalet - Sak 03/2022

BYG - Behandling:
Edvin Hesjedal la fram følgjande forslag til revidering av retningslinjer:
1.
Løyvingar i bygdeutvklingsutvalet
Enkeltprosjekt kan maksimalt tildelast kr 75.000,-

2.
Under hovudpunkt "Kva kan det søkast midlar til"
* Varige permanente prosjekt og til hjelp i tunge faser, vert endra til: Varige permanente prosjekt 
og til hjelp ved oppstart.
* Materiell, utstyr, opprusting til ulike prosjekt, stader, vert endra til : Materiell og utstyr til 
dugnadsbasert opprustning av offentleg tilgjengelege areal
Nytt punkt
* Prosjektet må ha planlagt oppstart i same - eller påfølgande kalendereår som søknaden vert 
innvilga.

Første tilleggsframlegg frå Edvin Hesjedal vart trekt. 



Utvalet la fram følgjande forslag til revidering av retningslinjer:
Under hovudpunkt "Kva kan det søkast midlar til"

Varige permanente prosjekt og til hjelp i tunge faser, vert endra til: Varige permanente prosjekt, 
og til hjelp ved oppstart.
Materiell, utstyr, opprusting til ulike prosjekt, stader, vert endra til : Materiell, utstyr, opprusting til 
ulike prosjekt

Nytt punkt
Prosjektet må ha planlagt oppstart i same - eller påfølgjande kalendereår som søknaden vert 
innvilga.

Nytt
Lag/organisasjonar/verksemder, .......

Ståle Hesjedal, Ap la fram følgjande endringsframlegg:
Kven som får søkje vil bli revidert av bygdeutviklingsutvalet i januar 2021, vert endra til 
"Retningslinjene vert evaluert av utvalet ved slutten av valperioden"

Fellesframlegg med tekstmessige endringar og nye punkt vart samrøystes vedtatt.

Endringsframlegg frå Ståle Hesjedal vart samrøystes vedtatt.

BYG - Tilråding/Vedtak:
Det vert gjort følgjande endringar i retningslinjer for tilskot til bygdeutvikling:
Endringar i tekst: 
Varige permanente prosjekt og til hjelp ved oppstart.
Materiell, utstyr til ulike prosjekt. 
Lag/organisasjonar/verksemder (med org.nr), med plan for gjennomføring og budsjett kan det 
(del)utbetalast i forkant. 

Nye punkt:
Prosjektet må ha planlagt oppstart i same - eller påfølgjande kalenderår som søknaden vert 
innvilga.

Retningslinjene vert evaluert av utvalet ved slutten av valperioden

Saksopplysningar: 

I møte 16.11.21 hadde utvalet til behandling sak om  revidering av retningslinjene for tilskot til 
bygdeutvikling. Det vart vedtatt å revidere retningslinjene etter drøftingar i temamøte og seinare 
utvalsmøte i januar 2022. Desse møta vart noko utsett grunna pandemisituasjonen. 
Kommunestyret sitt temamøte vart gjennomført i februar. 

Samandrag/konklusjon (kort om saka)
Tilskotsordninga til bygdeutvikling vart innført i 2020. Retningslinjer vert no revidert og gjeldande 
frå hausten 2022.



          
Bakgrunn for saka
Utval for bygdeutvikling har delegert avgjerdsmynde til å fordele løyvde midlar til aktivitetar og 
allmennyttige formål gjennom ordninga «Tilskot til bygdeutviklingsmidlar», vedteke av 
kommunestyret i sak 05/2020, 2020.

Utvalet har sjølv utarbeida retningslinjer vedteke 26.05.21, sak 11/2020 Desse vart deretter 
vedteke av kommunestyret 23.06.20, sak 33/2020.  

Retningslinjene  er vedteke med eit avsnitt om at bygdeutvikling må gjere nye vurderinga knytt til 
kven som kan søkje. I tillegg har leiar og medlemmer i utvalet bede om at utvalet får lagt fram 
retningslinjene for eventuell revidering då det er signalisert at ordninga ikkje treff heilt etter 
intensjonen.

Formelt grunnlag
KOM 33/2020
BU 30/2021

Vurdering og konsekvensar
Tilskotet er ei kommunal ordning som har vorte finansiert gjennom årlege budsjettløyvingar sidan 
2020. Ettersom dette er ei lokal ordning i Vaksdal er det få tilsvarande tilskotsordningar å 
samanlikne seg med.

Voss Herad oppretta i samband med kommunesamanslåinga eit fond til bygdeutvikling i Granvin, 
sjå vedlegg. Midlane skal nyttast til trivsels- og bygdeutviklingstiltak som gagnar tidlegare Granvin 
herad. Formålet med fondet kan samanliknast med Vaksdal sitt formål med tilskotsordninga. 

I vedtektene for fondet til Granvin heiter det:

Bruk av fondet 
a. Det vert gjeve tilskot i samsvar med føremålet. 
b. Det kan gjevast tilskot av ulik storleik avhengig av søknadane. 
c. I særlege høve kan det ytast tilskot med opsjon på tilskot over fleire år. 
d. Lag, organisasjonar og andre aktørar med tilknyting til Granvin kan søkja. 
e. Det blir som hovudregel ikkje gjeve støtte til privatpersonar. 
f.  Det blir normalt tildelt midlar to gonger i året

Kva tiltak kan det søkjast om 
a. Investeringar, tiltak og prosjekt med varig verdi som kjem mange i lokalsamfunnet til gode. 
b. Prosjekt som bidreg til å skapa engasjement og inspirerer til dugnadsvilje. 
c. Prosjekt som bidreg til å realisera idear og utløyser gode krefter lokalt. 
d. Tiltak som er eigna til å auka trivselen og gjera lokalsamfunnet meir attraktivt å bu i. 
e. I særlege høve kan det bli gjeve tilskot til næringsføremål. 

Det ein søkjer støtte til, skal vera konkrete tiltak og med klårt uttrykt mål. Gjennomføringsplanen skal ha definert 
startdato og ferdigstillingsdato. Det blir som hovudregel ikkje gitt støtte til drift.
Med bakgrunn i ovannemnde vert gjeldande retningslinjer lagt fram for utvalet for drøfting og eventuell 
revidering.

I retningslinjene for tilskotet i Vaksdal er det angitt eit minstebeløp for stønad.  Det har vore store 
variasjonar mellom søknadene når det gjeld søknadssum, frå 5-20.000 til 2-300.000. Dei største 
beløpa er gjerne knytt til investering i bygg eller anlegg. Større tiltak kan «legge beslag» på ein 



større andel av potten. Søknadsmengda kan påverke løyvingane frå år til år. I dag vert søknader 
som er kvalifisert etter formålet tildelt ein forholdsmessig lik andel av søknadsbeløpet og eventuelt 
samanlikna med tilsvarande løyvingar tidlegare. Ein kan også tenkje seg andre fordelingar, til 
dømes fordeling etter «pottar» til ulike formål, innføring av maksbeløp eller anna. I Voss kan 
fondstyret peika ut bestemte føremål som skal vere grunnlag for tildelinga i enkeltår.    

I vårt overordna planverk har kommunen prioritert barn og unge. Dette er vidareført i temaplaner 
og handlingsprogram. I arbeidet med folketalsauke er unge/unge vaksne ei målgruppe. Tiltak som 
støttar opp om desse måla gjennom aktivitetar og trivselstiltak i bygdene kan til dømes prioriterast 
i retningslinjene. I kommunestyrevedtaket er det med eit avsnitt om at bygdeutvikling skal gjere 
nye vurderinga om kven som kan søkje.

Med bakgrunn i ovannemnde vert gjeldande retningslinjer lagt fram for utvalet for drøfting og 
eventuell revidering.  Nye retningslinjer kan gjerast gjeldande frå hausten 2022.


